
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১]
কুরু পাণ্ডব
২০৭


 ―হে পুরুষশ্রেষ্ঠগণ! আমি যাহা কহিলাম, যদি তাহা অনুষ্ঠান না করি, তবে আমি যেন পুণ্যলব্ধ লোক প্রাপ্ত না হই। যদি জয়দ্রথকে বধ করিতে না পারি, তবে যেন বিশ্বাসঘাতী মাতৃপিতৃহন্তার গতি লাভ করি। যদি কাল পাপাত্মা জয়দ্রথ জীবিত থাকিতে দিবাকর অস্তগত হয়, তবে এই স্থানে তোমাদের সমক্ষে আমি প্রজ্জ্বলিত হুতাশনে প্রবিষ্ট হইব।

 মহাবীর ধনঞ্জয় এই প্রতিজ্ঞা করিয়া বামে ও দক্ষিণে গাণ্ডীব শরাসন নিক্ষেপ করিলে সেই শব্দ গগন স্পর্শ করিল। বাসুদেব সুগভীর পাঞ্চজন্য শঙ্খধ্বনি করিয়া সেই ভীষণ প্রতিজ্ঞা সমর্থন করিলেন। তখন অর্জ্জুনও দেবদত্ত শঙ্খধ্বনি করিলেন এবং চতুর্দ্দিকে সৈন্যমধ্য হইতে সহস্র বাদ্যধ্বনি ও সিংহনাদ প্রাদুর্ভুত হইল।

 কৌরবগণ চরদ্বারা এই মহাশব্দের কারণ অবগত হইলে সিন্ধুরাজ ভয়ে বিমুগ্ধচিত্ত হইয়া অনেকক্ষণ চিন্তার পর অবশেষে সভায় গমনপূর্ব্বক কহিলেন―

 হে ভূপালগণ! ধনঞ্জয় আমাক শমন করিবার সঙ্কল্প করিতেছেন; অতএব হয় আপনারা আমাকে রক্ষা করিবার সমুচিত ব্যবস্থা করুন; না হইলে, আপনাদের মঙ্গল হৌক। আমি স্বস্থানে প্রস্থানপূর্ব্বক প্রাণরক্ষা করি।

 জয়দ্রথ ভয়ব্যাকুলিত-চিত্তে এরূপ কহিলে, কার্য্য সাধন তৎপর দুর্য্যোধন কহিলেন―

		 এই পাতা শেষ সম্পাদিত হয়েছে ১৭:৩০টার সময়, ১৯ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

